
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
9:२ সাহিত্য-পরিষদ-পত্রিকা । [ কার্ভিক
চিতেন-আশ্চৰ্য্য মিলন হয় সেই দুজনে ।
८िछ् छ्द्र न न ७८न क८° ।। জীয়ন্তে মিলন আবার মিলন মোলে৷” ইত্যাদি ।
এই সঙ্গীত অতি মনোহর। পতিব্ৰতা সাধবীর বিশুদ্ধ প্রেমের ভাব ইহাতে সুস্পষ্ট প্ৰতিভাত হইয়াছে। এই সকল সুমধুর সঙ্গীতের রচয়িতার পরিচয় পাওয়া যায় না। কাহার অমৃতময়ী লেখনী হইতে এই চিত্তবিমোহিনী সঙ্গীতধারা নিঃসৃত হইয়াছে, তাহাও জানিবার উপায় নাই। ইহা বাঙ্গালা সাহিত্যের অল্প দুর্ভাগ্যের বিষয় নহে।
নিত্যানন্দ বৈরাগীর পর সুপ্ৰসিদ্ধ রাম বসুর দল, গুণগৌরবে ও রচনাবৈভবে সাতিশয় খ্যাতিলাভ করে। রামমোহন বসু সাধারণতঃ রাম বসু বলিয়া কথিত হইয়া থাকেন। ১১৯৩ কি ৯৪ সালে ভাগীরথীর তটবৰ্ত্তী শালিখা গ্রামে রাম বসুর জন্ম হয়। রামবসু ভদ্রংশোদ্ভব কুলীন কায়স্থের সন্তান। তিনি হরুঠাকুর প্রভৃতির ন্যায় বাল্যকালে সৌখীন ভাবে প্ৰমত্ত হইয়া, লেখাপড়ায় তাদৃশ ঔদাস্য প্রকাশ করেন নাই। রামমোহন বসু কলিকাতায় থাকিয়া লেখা পড়া করিতেন। পাঁচ বৎসর বয়সে তাহার কবিত্বশক্তি পরিস্ফুট হয়। এই সময়ে তিনি যখন পাঠশালায় পাঠাভ্যাস করিতেন, তখন স্বয়ং কবিতা রচনা করিয়া, কলাপাতে লিখিয়া রাখিতেন। এই স্বভাবকবি কবিত্বগৌরবে অল্প সময়ের মধ্যেই অপরের নিরতিশয় শ্রদ্ধার পাত্র হয়েন। তঁহার বয়স যখন দ্বাদশ বৎসর, তখন তিনি যে সকল সঙ্গীত রচনা করিতেন, ভবানী বণিক নামক একজন কবিওয়ালা, তাহার অনেক সাধনা করিয়া, তৎসমুদয় সংগ্ৰহ করিয়া লইতে। কথিত আছে, ঐ সকল সঙ্গীতে ভবানী বণিকের দল সাতিশয় প্রতিপত্তিশালী হইয়া উঠিয়াছিল। ইহা দ্বাদশ বর্ষীয় বালক কবির অল্প গৌরবের বিষয় নহে।
রামমোহন বসু কিছু ইংরাজী শিখিয়া, কেরাণীর কৰ্ম্মে প্ৰবৃত্ত হয়েন। কিন্তু এই কৰ্ম্ম তঁহার প্রতিকর হয় নাই। শৈশবে তিনি বাগদেবীর ক্ৰোড়ে পালিত হইয়াছিলেন, এখন বাগদেবীর উপাসনা ভিন্ন আর কোনও বিষয়, তাহার সন্তোষ সাধনে সমর্থ হইল না। রামমোহন বসু কৰ্ম্ম পরিত্যাগ করিয়া, কবিতারচনায় ব্যাপৃত হইলেন। প্ৰথমে তিনি ভবানী বেণে, নীলু ঠাকুর, মোহন সরকার, প্রভৃতির দলে গান প্ৰস্তুত করিয়া দিতে লাগিলেন। শেষে, তাহার নিজের দল হইল। ইহাতে তঁহার যেরূপ প্রচুর অর্থাগম হইতে লাগিল, সেই রূপ তদীয় কবিত্বকীৰ্ত্তি দিগন্তব্যাপিনী হইয়া উঠিল। রামবসু ৪২ বৎসরের অধিক কাল জীবিত থাকেন নাই। এই অনতি দীর্ঘ সময়ের মধ্যে, তিনি যে সকল কবিতা রচনা করিয়া গিয়াছেন, তৎসমুদয় বঙ্গীয় সাহিত্যভাণ্ডারের অমূল্য রত্নের মধ্যে পরিগণিত হইয়া রহিয়াছে।
কবিওয়ালাদিগের মধ্যে রামমোহন বসু নিঃসন্দেহ শ্রেষ্ঠ স্থান অধিকার করিয়াছেন। SDDD BBSS S BBBBS DDS S DuD BEBS BBuS DDDDSS SDBDS

		 এই পাতা শেষ সম্পাদিত হয়েছে ১৪:২১টার সময়, ৩ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

